
Tsikatekomitl Tsikatekomitl 

Tlamachtilijtoli tlen 
kenijkatsaj ika mawiltisej

Mawiltokajyotl

Tlen iajasistilistli ni mawiltili kineki nopa wexketl 
ma kiilnaniki kenijkatsaj eltok nopa amakotoktli ika 
tlaixkopinkayotl ijkinoj welis kitlalis iwaya iwikal. Nojkia, 
ni mawiltili kipia asitilli kampa kineki nopa wexketl ma 
kiyejyeko tlaixpowalli.

1.	 Motema o motlaliya amakotoktli ipan platlakixko.
2.	 Tlamachtijketl kintlajtlania wexkemej ma 

moyowaltemakaj patlakixko.
3.	 Tlamachtijketl kitlajatlania se wexkwetl ma kitlalana 

iyojyok se amakotoktli, ma kiixkuepa ijkinoj nochi 
welis kitlachilisej. Teipaj nopa amawiltijketl kitlalanas 
seyok amakotktli. San ome amakotoktli moixtlapos 
axwelis kipanoltilis sekinok. 

4.	 Mawiltijketl ayokwelis mawiltis kemaj kitlalanas 
ika ome amakotoktli wan axkipantis iwikal. Saya 
mawiltis tlaj nopa mawiltijketl kipantitiyaj ininwikal.

5.	 Tlaj kisas san se tlaixkopinkayotl ipan amakotoktli 
wexketl kinajkokui, tlaj axkejinoj wajka sempa 
kintlalia ixtlapachijtok ijkinoj seyok masewalli 
mawiltia.

6.	 Wexketl tlen axkiwikaloti kixpowas amakotoktli 
tlen kimakas tlamachtijketl kampa kinelijtojtias 
kenijkatsatik nopa tlaixkopinkayotl. 

7.	 Kejnopa mowikatiaj mawiltilli tlamiti kemaj 
axmokawas yonse amakotoktli patlakixko. 

8.	 Tlatlanis mawiltijketl ajkeya achi miyak kiwikalotis.

Chiltototl

Tototl chilkostik, 
eltlapal wan 

kuitlapilyayawik, 
tenchupichtejtetik, 

motlakualtia ika chilli 
wan yejyektsin kuika. 

✂   Corta por la línea punteada

Tokatl

Ni se yolkatsij 
piltojtolontsij kipiaj 

chikueyi iikxi, 
kinelpaktia tlatsawas, 
itekesis kinemiltia ika 

itsalantipan.

Tlakatilamatl

Amatl kampa kiixnextia 
kanke tiewanij, 
totlatilankaj wan 

chinanko tlatilanketl, 
tlatskitok neltokajyotl, 

tlen tonal tlakatki, 
kanke tlakatki wan 
tetajmej inintokaj.

Konetl

Konetsin tlen sanok 
tlakattok.

Ajolij

Pilxiwikuatsin siltik 
itlaajka, kemaj wakij 
ika kichiwaj tamalli, 

totolmolli, patskalli wan 
kualli motsopeliltia ika 

chankakaj.

Wilili

Tlamantli tlen wiyoni 
tlachijchiwalli ika 
kuamalakatl wan 

kuapetlatl, ipa 
moajkokui tlaxkalli wan 

sekinok tlakualistli. 

Kuatochin

Kuatitlanyolkatl 
nakasmajmantok, 
ixteyolpojpolontik, 

tsinpochkitik wan kikua 
sakatl.

Elotl

Nojaj nelselik 
kipawasij, 

kikakatsowaj, ika 
kichiwaj atolli, xamitl, 

tlapanilli, teskitl, 
pantsin wan tlakualli.

Xochitl

Yejyektsin kawani 
ajwiak mijyotia, ika 

tlaamanaj wan onkaj 
tlajtlamantik tlapalli.

Nanakatl

Eli kampa tlajchinowaj.

Ika kisenkawaj 
tlapanilli, tlakualli wan 

tlapiktli.

Awakatl

Tlaki kuaixko, xoxoktik 
itlakej, tepewi kemaj 

iksi, nelkuali tijkuas ika 
chiltlaxkalli.

Ixpantilli

Amatl tlen motekiwia 
kemaj tikimpejpenaj 

tekiwejmej, nojkia ika 
se moixpantia kampa 

se tekitikapan o kampa 
se nemi.

Olotl

Weweyak, chachatik 
wan chipawak kisa 
kemaj kioyaj sintli.

Komalli

Patlawak, tlasenkawalli 
ika sokitl, ipan kiikxitiaj 

tlaxkalli.

Pilmichtsin

Se yolkatsin tlen 
itstok weyatl, kipia 
isilpetlayo, kemaj 

kiitskiaj ika kisenkawaj 
miak tlamantli tlakualli.

Tsapotl

Tlaktli tsotsoltik iksi 
kuaixko, chokoxtik 

ipetlayo, tsopelik wan 
tsotsotlaka.

Sitlallin

Tlawia ika tlayowa, san 
petlantok ne wejkapan 

kej se pilteskatsin.

Neksayolin

Yolkatsin, patlantinemi 
xochiixko wan kuali 
kisenkawa nektli.

Kakismachiotl

Ni piltlajkuiloltsitsij 
kualli motenkixtia 

ininseselti wan kualli 
motekiwia ika seyok 

machiotl.

Weyatl

Axke patlawak kampa 
temo atl, ipan itstokej 
michimej, kosolimej, 

akamaxmej wan 
sekinok.

Ipan maltian wan 
motlachikueniaj.

Xopepe

Kipia chikuasej iikxi, 
tlakati kampa tlasolli 

kipaswia tlakualli wan 
kisa ika tlayowa.

Epatl

Ni tlakuajketl ax 
tlajtlakowa, yayawik 

itlakej, chipawak 
itepotsomiotipaj wan 
momanawia ika iijyal.

Lemoj

Tlaki wan iksi kuaixko 
kemaj selik xoxowik 

wan keman iksi kostik 
mokawa, tlawel xokok, 
ika mosenkawa awaloj.

Ixteyolli

Ika yani titlachiaj 
wan tijpixtokej 

totsontekonixpaj.

Tsikatekomitl

Tlen timiltekitij ipan 
timoawikaj, ni axkanaj 
tijkowaj ni san tijtookaj, 

ixwa wan chikawia, 
teipaj tijtenkoyoniaj, 
tijlochonaltiaj wan 

tijpajpakaj.

